
KUALA LUMPUR, 28 Julai (Bernama) -- Timbalan Menteri Penerangan, Komunikasi dan
Kebudayaan, Datuk Maglin Dennis D'Cruz berkata pemilihan tema Hari Kemerdekaan tahun
ini sebenarnya melambangkan usaha yang dibuat kerajaan selama ini terhadap negara.

Katanya, tidak salah memilih tema sedemikian tetapi beberapa pemimpin pembangkang
menganggapnya sebagai satu tema Barisan Nasional untuk kempen politik.

"Ini adalah tema yang terbaik, satu tema yang menunjukkan apa yang telah kami (kerajaan
yang memerintah) kata dan kotakan. Tema ini membawa perpaduan kepada rakyat
Malaysia, yang berbilang kaum selepas 55 tahun mencapai kemerdekaan," katanya di satu
sidang akhbar sebelum majlis penyampaian anugerah cemerlang 2012 Persatuan Malayalee
Malaysia (AMMA), di sini.

D'cruz berkata pihak pembangkang hanya sentiasa mahu mengelirukan rakyat dengan
membuat tuduhan seperti itu.

"Mereka tidak seharusnya berkata demikian. Merekalah yang membawa politik ke dalam
setiap isu yang dibangkitkan," kata D'Cruz yang juga naib presiden Parti Progresif Rakyat
(PPR).

